
Prosiect Ailwampio – Casgliadau cyfarpar trydanol
Cwestiynau Cyffredin
Mae cynllun ailgylchu trydanol Cadwch Gymru’n Daclus yn enghraifft o arfer da ar gyfer Climate Action Wales (menter Llywodraeth Cymru). Gwyliwch ein fideo yma 

Beth yw’r gost?
· Dim byd, cyhyd â bod gennych fwy na 30 o eitemau a dderbynnir (pecyn gwybodaeth ynghlwm)
· Os oes gennych lai na 30 o eitemau a dderbynnir bydd tâl casglu o £50
· Os oes gennych unrhyw eitemau (WEEE) sydd ddim yn cael eu derbyn, byddwn yn codi tâl arnoch am eu gwaredu yn unol â’n prisiau WEEE arferol (rhestr brisiau ynghlwm)
Pa eitemau ydych chi’n eu casglu?
· Gweler ein poster eitemau derbyniol (ynghlwm)
· Gallwn hefyd gasglu eitemau trydanol eraill (sydd ddim yn cael eu derbyn, a’r rhai sydd ddim ar y rhestr hon), ond bydd tâl
· Gallwn gasglu eitemau sydd yn eiddo i’r cwmni, yn ogystal ag eitemau personol y mae staff yn dod â nhw i mewn ac yn eu ‘rhoi’ i Cadwch Gymru’n Daclus
Sut ydw i’n trefnu casgliad Prosiect Ailwampio yn fy sefydliad i?
· Cysylltwch â recycling@keepwalestidy.cymru a byddwn yn anfon e-bost atoch chi gyda’r holl fanylion 
Sut ydw i’n trefnu casgliad o’r eitemau yr ydym yn eu rhoi?
· Gallwch drefnu dyddiad casglu ymlaen llaw pan fyddwch yn cynllunio eich amnest, NEU 
· Pan fyddwch yn barod ar gyfer casgliad, e-bostiwch recycling@keepwalestidy.cymru a byddwn yn anfon dyddiad/amser casglu atoch chi. 
· Ein nod yw casglu eich eitemau o fewn pythefnos i wneud y cais
Beth sy’n digwydd i’n heitemau? 
· Maen nhw’n cael eu casglu gan ein partner ailgylchu, A&LH Environmental Ltd, ac yn cael eu cludo nôl i’w gwaith prosesu yn y Barri (De Cymru) lle maen nhw’n cael eu gwahanu â llaw a’u hasesu ar gyfer ailddefnyddio/ailgylchu. 
· Ein blaenoriaeth yw uwchraddio ac ailddefnyddio cymaint â phosibl o eitemau. 
· Bydd y staff arbenigol yn A&LH Environmental Ltd yn dileu’r holl ddata yn ddiogel ac yna’n uwchraddio’r offer fel y bo angen e.e. gosod gyriant caled neu system weithredu newydd). Yna bydd yr offer yn cael ei ailwerthu. 
· Os nad yw manyleb yr ased yn ddigonol i gael ei ailddefnyddio/uwchraddio, bydd yn cael ei dorri i lawr i gael ei ailgylchu.  
Sut ydw i’n gwybod y bydd y data’n cael ei ddinistrio’n ddiogel?
· Bydd yr holl ddata sydd ar y gyriannau caled ar gyfer ailgylchu yn cael ei ddadfagneteiddio a’i gywasgu gan ddefnyddio dadfagneteiddiwr Proton T-1.5 a chywasgwr gyriant caled eDR.
· Bydd yr holl ddata a geir ar yriannau caled ar gyfer eu hailddefnyddio yn cael eu trosgrifio gan ddefnyddio meddalwedd trosgrifio data cydnabyddedig a byddwch yn derbyn tystysgrif dinistrio fesul llwyth fel prawf.
· Mae data’n cael ei drosgrifio gan ddefnyddio meddalwedd Global Erasure trwy ddatrysiadau Global Lifecycle EMEA
· Os na ellir dileu data, bydd y gyriant caled yn cael ei ddadfagneteiddio a’i gywasgu.
· Bydd yr holl eitemau’n cael eu stripio o elfennau adnabod cwmni (e.e tagiau ased).

Gallwch gasglu unrhyw le yng Nghymru?
· Rydym ar hyn o bryd ond yn cynnig casgliadau Prosiect Ailwampio am ddim yn y siroedd canlynol: Blaenau Gwent, Pen-y-bont ar Ogwr, Caerffili, Caerdydd, Sir Gaerfyrddin, Merthyr Tudful, Sir Fynwy, Castell-nedd Port Talbot, Casnewydd, Rhondda Cynon Taf, Sir Benfro, Abertawe, Torfaen a Bro Morgannwg.
· Gallwn gasglu o leoliadau eraill, ond gall fod tâl. Bydd y gost yn dibynnu ar leoliad a nifer yr eitemau (e.e. EFALLAI y gallwn gynnig casgliadau am ddim os oes nifer sylweddol o eitemau)
A yw ysgolion a grwpiau cymunedol yn gallu cymryd rhan?
· Ydyn
Sut mae Cadwch Gymru’n Daclus yn codi arian o Brosiect Ailwampio?
· Bydd Cadwch Gymru’n Daclus yn derbyn rhodd cyfwerdd â 50% o unrhyw elw a wneir wrth ailgylchu ac ailddefnyddio eich eitemau. Bydd y 50% sydd yn weddill yn cael ei gadw gan ein partneriaid gwastraff i dalu cost eu hamser yn ailbrosesu ac yn gwerthu eitemau.
Pa waith papur byddwn i’n ei dderbyn?
· Byddwch yn cael dadansoddiad o’r holl eitemau a waredwyd yn ôl math, pwysau ac a gawsant eu hailddefnyddio neu eu hailgylchu 
· Byddwch hefyd yn cael tystysgrif dinistrio data. 
· Byddwch yn derbyn tystysgrif WEEE berthnasol (nodyn dyletswydd gofal trosglwyddo gwastraff a nodyn cludo gwastraff peryglus) ar gyfer pob eitem (os yn berthnasol)
· Gallwn ddarparu tystysgrif ar gais yn dangos y swm a godwyd i Cadwch Gymru’n Daclus all fod yn ddefnyddiol iawn ar gyfer adrodd am eich Cyfrifoldeb Cymdeithasol Corfforaethol. 
· Byddwch yn derbyn pob adroddiad a thystysgrif o fewn 3 wythnos o’ch dyddiad casglu 

